Stana Ćisić
Dobar dan, prije nego što počnem da vam nešto ispricam. Moj suprug i dan danas kad uđe u kafanu ( a ne bjezi inace od nje..) naruci pjesmu od Halida Beslica "samo za tebe Beograđanko mala". I otplace........... eh sad bi ta Beograđanka mala imala 20 godina. 

Moje ime je Stana Ćišić rođena Obradović. Rođena sam, živim i živjet cu u Sarajevu. Maja 1992.  zbog teškog ranjavanja sestre  moga muža, koja je bila na Ilidži i zbog nemogucnosti njenog izmještanja u grad u bolnicu, ja kroz sve barikade i punktove dolazim na Ilidžu da se pokušam nekako pobrinuti za nju. Muž uz pomoc svojih prijatelja Srba na Ilidži, organizuje zbrinjavanje i hitan prevoz preko Pala do Beograda. Hvala Bogu, ona zahvaljujuci tim dobrim ljudima danas zivi normalnim životom. Ona preko Mađarske odlazi u Zagreb a ja zbog velikog rizika i stepena trudnoce ostajem ovdje u Beogradu. 

Irina se rađa 8.10.1992 u bolnici Dragisa Misovic na Dedinju. Nakon nepunih 6 mjeseci jednostavno nisam mogla izdržati bez svog Sarajeva, supruga, mame i ostale porodice, odlucujem da se vratim u Sarajevo. To je period najvece i najžesce blokade glavnog grada moje države. Obavještavam supruga putem radio veze, i krecem. Dolazim na Vraca i Grbavicu gdje sam odlicno primljena, te moj suprug dobiva zadatak da nas putem razmjene prebaci u grad. Samir to završava i mi napokon tog 26 aprila preko legendarnog "Bristol" mosta krecemo u razmjenu. Sve prolazi u najboljem redu i napokon smo u Sarajevu (poslije toga most je srušen i ljudi iz Mupa su mi rekli da sam prva i jedina Srpkinja koja je prešla u opkoljeno Sarajevo). 

Nakon divnog osjecaja zajednistva i puke borbe za prezivljavanjem, dolazi i taj prokleti 12 oktobar 1993. 

Bio je miran dan. Samir je vec nekoliko dana bio u bazi bez mogucnosti dolaska kuci, tako da smo nas 2 odlucile da prošetamo i da ga posjetimo. Irina je tek prohodala, a 4 dana prije, proslavili smo njen 1 rođendan. U povratku iz baze, negdje oko 17 h odlazeci prema Ciglanama pri samom dolasku pred kucna vrata, nešto je puklo, u prvi mah pomislila sam da joj je pukla vezica od pelene i nisam mogla da se snađem. Policajci koji su se nalazili u obližnjem kaficu odma su priskocili u pomoc i moja Irina je za nepunih 10-ak minuta bila na operacionom stolu. Borba doktora koji su dali sve od sebe trajala je skoro 6 h i ucinili su sve što su mogli. Ali njeno krhko tijelo to nije izdržalo. Umrla je 13.10.1993 na Samirovim rukama oko 1 h poslije ponoci. Sta da vam kažem, možete li zamisliti čovjeka  koji drži snajper u ruci i gleda majku koja vodi jednogodišnje dijete, tek prohodalo, koje je upola manje od nje i puca. Zašto nije ubio mene ?! voljela bih ga vidjeti i pitati ga to, porazgovarati sa njim, a ne osvetiti se. 

Poslije toga imala sam jos jednu trudnocu u kojoj mi vjerovatno zbog posljedica stresa umire djecak, pred sami porod. 12 Februara 96 rodila sam Majdu, i 18 jula 2000 Džanu, i danas sam najsretnija majka na svijetu, a vjerujte mi da cu se uvijek pitati zasto nema moje Beograđanke. 

Zato dragi Beograde, poštujte ono sto se desilo u Sarajevu, sto se desilo u Bosni, sto se desilo u Srebrenici. Vjerujte, to se stvarno desilo. Budite ono što ste uvijek bili    - domacini, gostoljubivi i velikog srca!  Hvala svima, i veliki pozdrav

